
Using a cell viability assay to determine the cytotoxic effects of water contaminated by
microbes. Many South African residents do not have access to treated drinking water. The
aim of this study was to develop an effective mammalian cell-based assay to determine the
suitability of drinking water. The filtered tap and borehole water had limited effects on cell
viability. Cell viability decreased dramatically after exposure to dam, treated sewage and river
water. Unfiltered tap water showed a decrease in viability. This assay proved to be effective
screening tool for water quality.

Die kwaliteit van waterbronne in Suid-Afrika is besig om drasties af te neem. Daar is talle
Suid-Afrikaners, veral in afgeleé gebiede, wie nie toegang tot behandelde drinkwater het nie
en hulle het geen ander keuse as om water direk uit gekontamineerde waterbronne te gebruik
nie. Die doel van hierdie studie was om 'n eenvoudige, maar effektiewe weefselkultuurmetode
te ontwikkel waarmee die kwaliteit en geskiktheid van drinkwater , sowel as die impakte van
hierdie water op mense-gesondheid, bepaal kon word. Die effekte van mikrobes in onbehandelde
drinkwater is ondersoek deur menslike duodenumselle aan die water bloot te stel en die selle
se lewensvatbaarheid met die MTT-siftingstoets te meet. Verskeie waterbronne in en rondom
Potchefstroom is getoets. Die persentasie lewensvatbare selle na blootstelling aan boorgat- en
gefiltreerde kraanwater was baie hoog. Na blootstelling aan dam-, rivier-, behandelde riool
en ongefiltreerde kraanwater het die persentasie lewensvatbaarheid drasties en betekenisvol
afgeneem. Met hierdie metode kon vasgestel word, wat die kwaliteit van hierdie waterbronne
was op grond van mikrobiese aktiwiteit en gevolglike gesondheidsimplikasies met die gebruik
van onbehandelde water. In 'n opvolgstudie gaan die effek van veral oénskynlik veilige
heterotrofiese bakterieé gekarakteriseer word, inaggenome die effek wat maagsappe op die
mikrobes in drinkwater het.

